
Тема: Ымлыклар, аваз ияртемнәре
Теория өлеше.
Кешеләрнең хис-тойгыларын һәм теләк-ихтыярын  кыска рәвештә белдерә торган сүзләр ымлыклар дип атала.
Ымлыклар гадәттә кешенең түбәндәге эчке кичерешләрен белдерә:
	№
	           Ымлыклар
	     Хис-тойгылар яки теләк-ихтыяр

	1.
	                   и, әй
	                        якын күрү

	2.
	                   и, әй
	                 кызгану, шелтәләү

	3.
	                 ура, һа
	                         шатлану

	4.
	                   их
	                  күңел күтәренкелеге

	5.
	            ай, ах,аһ, уф
	               үкенү, кайгыру, борчылу

	6.
	                    эх
	                 борчылу, шелтәләү

	7.
	                ай-һай
	                             икеләнү

	8.
	           ии, о, оо, ай-яй
	                           гаҗәпләнү

	9.
	           эһ-эһ, эһе, э, ээ
	                             раслау

	10.
	                 абау
	                             сызлану

	11.
	                    ух
	                             ис китү

	12.
	                     һм
	                            аптырау

	13.
	                     һи
	                            шелтәләү

	14.
	                   чү, тсс
	                                 тыю

	15.
	                    тпру
	                          атны туктату

	16.
	                  фу, тфү
	                       нәфрәт, җирәнү


Кеше һәм башка җан ияләре чыгарган авазларга, шулай ук төрле предметлар һәм табигать күренешләренең тавышларына охшатып ясалган сүзләр аваз ияртемнәре дип аталалар. Мәсәлән: лач-лоч (әйбер чәйнәү), мыгыр-мыгыр (аңлаешсыз итеп, авыз эченнән сөйләү), мияу-мияу (мәче тавышы), келт-келт (сәгать тавышы). Аваз ияртемнәренә кешенең физиологик хәлен (калтырану, сызлану һ. б.): дер-дер (туңудан калтырау), чымыр-чымыр (берәр әгъзаның җиңелчә туңуы) һ.б. Төзелешләре буенча аваз ияртемнәре – ялгызак, парлы, катлаулы була. Ялгызак – аерым, парлы – сызыкча аша, катлаулылар сызык аша һәм күп нокталар белән язылалар.
Биремнәр:

1 нче бирем
Ымлыклар, ияртемнәр белән 12 җөмлә төзергә.
2 нче бирем
Җөмләләрне күчереп языгыз, ымлыкларның асларына сызыгыз. 
1)Әй, кил әле дустым яныма,
Хәлләремне бел әле.(якын күрү)
2)Аһ, ничек кыен булды безгә дәһшәтле сугыш елларында.(к айгыру)
3)Ай-һай, барып җитәр микән ул окопка кадәр?(икеләнү)
4)Фу, тагын пычранып кайтан бу! (җирәнү)
5)Тсс!Шаркылдама... (тыю)
6)Пес- пес, пескәем, бигрәк йомшак, назлы син!(чакыру)
3 нче бирем
 Ымлыкларны табып күчереп языгыз, мәгънәләрен аңлатыгыз.
1.Аһ, никадәр кыска бу бер ел гомер!(Ә.Еники)
2. Ах,аӊласагыз иде сез!(Ә.Еники)
3. Һай, кыз чаклар!Үтте инде, үтте! (Ә.Еники)
4. Их, малай, вафасыз да бу мир!( Г.Тукай)
5.-Әй, юкка шаккатмагызсана...(Ф.Хөсни)
6. И кызык та икән соӊ бу культурный балалар үстерсәӊ.(Ф.Хөсни)
- Әй  лә, әйтмим.(Ф.Хөсни)
7. Ах бу фән кешеләрен!(М.Мәһдиев)
8. – Әһә, Баязитова да бар(М.Мәһдиев)
9. Ого,ого, молодец! (М.Мәһдиев)
10. Сез көлмәгез яме! (Ә.Еники)
4 нче бирем
Бирелгән аваз ияртемнәрен төзелеше  ягыннан төркемләп языгыз.

Ләң – ләң, кыйгак – кыйгак, бак – бак, шыбыр – шыбыр, тып – тып, чепер – чепер, микикики, лап – лоп,  чут – чут...чут – чут ...чут – чут ..., дөбер – дөбер, чырык – чырык, мыгыр – мыгыр, тырт – мырт, гөлт, ялт – йолт, әлҗе – мөлҗе, кәк – күк... кәк – күк... кәк –күк.... 

